
I - ARABAKO BATZAR NAGUSIAK ETA ARABAKO LURRALDE 
HISTORIKOAREN FORU ADMINISTRAZIOA

Arabako Foru Aldundia

DIPUTATU NAGUSIAREN SAILA

Diputatu Nagusiaren 235/2020 Foru Dekretua, uztailaren 22koa. Arabako udal eta kuadrillentzako 
eta Trebiñuko barrendegiarentzako dirulaguntza publikoak ematea, sentsibilizazioa eta kultura 
arteko bizikidetza sustatzera bideratutako programak edo jarduerak garatzeko. 2020ko ekitaldia

2020ko abenduaren 30ean, Diputatu Nagusiaren 544/2020 Foru Dekretua onetsi zen. Foru 
dekretu horren bidez, kultura arteko elkarbizitza eta sentsibilizazioa helburu dituzten programa 
eta/edo jarduerak garatzeko Arabako udal eta kuadrillei eta Trebiñuko barrendegiari zuzendutako 
dirulaguntzen deialdi publikoa onetsi zen, 2020ko ekitaldirako.

Eskaerak aurkezteko epearen barruan, hamabi laguntza eskaera jaso ziren baina, Covid-19k 
sortutako egoeraren ondorioz, bi uko izan ziren eta aurkeztutako hamabi eskaeretako zazpi 
berriz formulatu ziren neurri batean edo bestean (ekintzak, egutegia, aurrekontua). Haiek eta 
erantsitako dokumentazioa azterturik, Kulturartekotasun arlo teknikoak dagozkien txostenak 
eman zituen.

Laguntza balioesteko batzordeak izenpetu zituen txosten horiek. Bertan, aurkeztutako eskaera 
bakoitzari balioespen irizpideak aplikatu ondoren dagokion puntuazio osoa adierazten da, eta 
proposatzen da dirulaguntza hamar erakunderi ematea balioetsitako hamar proiektutarako, eska-
tutako hamabietatik. Gainerako biak ez ziren balioetsi, prozedurari uko egin baitzioten espresuki.

Deialdia nola ebatziko den ezartzen duen 8. artikuluan xedatutakoa kontuan hartu da.

Horregatik guztiagatik, diputatu nagusia naizen aldetik dagozkidan ahalmenez baliatuz,

XEDATZEN DUT

Lehenengoa. Ebaztea sentsibilizazioa eta kultura arteko bizikidetza sustatzen dituzten progra-
mak edo jarduerak garatzeko Arabako udal eta kuadrillei eta Trebiñuko Konderriari zuzendutako 
dirulaguntzen 2020ko deialdi publikoa.

Bigarrena. Erakundeei, I. eranskinean zerrendatzen diren proiektuetarako, guztira, 57.671,49 
euroko laguntza ematea (xedapen erreferentzia: 20.1.20 105-3).

Hirugarrena. II. eranskinean jasotzea kontuan hartu ez diren eskaerak, hartan zerrendatzen 
diren proiektuei bi erakundek egindako ukoengatik.

Laugarrena. Finantza eta Aurrekontu Zuzendaritzak ordaindu dezala emandako laguntzaren 
zenbatekoa, laguntza arautzen duten oinarrietan zehaztutako moduan.

Bosgarrena. Ebazpen hau argitara ematea Arabako Lurralde Historikoko Aldizkari Ofizia-
lean (ALHAO). Hori izango da jakinarazteko bidea 2020an sentsibilizazioa eta kultura arteko 
bizikidetza sustatzen dituzten programak edo jarduerak garatzeko dirulaguntzak eskatu dituzten 
erakundeei.

Seigarrena. Ebazpen honek administrazio bidea agortzen du, eta Administrazio Publikoen 
Administrazio Prozedura Erkidearen urriaren 1eko 39/2015 Legeak 123. artikuluan xedatzen 
duenaren arabera, aukerako berraztertzeko errekurtsoa jar dakioke diputatu nagusiari, hila-
beteko epean, egintza hau jakinarazi eta hurrengo egunetik aurrera, edota zuzenean adminis-
trazioarekiko auzien jurisdikzioan aurka egin dakioke bi hilabeteko epean, egintza hau jakina-
razi eta hurrengo egunetik aurrera, Gasteizko administrazioarekiko auzietarako epaitegietan, 

Administrazioarekiko Auzien Jurisdikzioa arautzen duen uztailaren 13ko 29/1998 Legeak 46.1 
artikuluan ezarritakoaren arabera.

Vitoria-Gasteiz, 2020ko uztailaren 22a

Diputatu nagusia
RAMIRO GONZÁLEZ VICENTE

Berdintasunaren eta Giza Eskubideen zuzendaria
NEREA MELGOSA VEGA

